
BETA MERAFAKKAN SETINGGI-TINGGI KESYUKURAN KE HADRAT ALLAH
SUBHANAHU WATA'ALA DI ATAS LIMPAH DAN KURNIANYA, BETA DAN RAJA
PERMAISURI AGONG DAPAT BERANGKAT HADIR KE ISTIADAT MENGHADAP
DAN PENGURNIAAN DARJAH KEBESARAN, BINTANG DAN PINGAT
BERSEMPENA SAMBUTAN HARI WILAYAH PERSEKUTUAN BAGI TAHUN 2022.

PERTAMA-TAMANYA, BETA INGIN MERAKAM KAN UCAPAN TERIMA KASIH
KEPADA KERAJAAN BETA DI BAWAH KEPIMPINAN MEMANDA PERDANA
MENTERI, YANG AMAT BERHORMAT

DATO’ SERI ISMAIL SABRI BIN YAAKOB DI ATAS SEGALA USAHA UNTUK
MEMBANGUNKAN WILAYAH PERSEKUTUAN SEBAGAI SEBUAH BANDARAYA
METROPOLIS YANG LESTARI.

TERIMA KASIH JUGA DI ATAS SEMBAH PERUTUSAN UCAPAN TAHNIAH DAN
SELAMAT KEPADA BETA OLEH MEMANDA  MENTERI  WILAYAH
PERSEKUTUAN, YANG BERHORMAT DATQO' SERI DR. SHAHIDAN BIN KASSIM.

HADIRIN DAN HADIRAT YANG BETA KASIHI SEKALIAN.

BETA AMAT BERSYUKUR MELIHAT KOMITMEN KERAJAAN BETA DALAM
MENJAGA KEBAJIKAN DAN KEMASLAHATAN RAKYAT BETA, KHUSUS NYA
USAHA-USAHA PROAKTIF DALAM MERINGANKAN BEBAN KEHIDUPAN
WARGA WILAYAH PERSEKUTUAN.



BETA MENYAMBUT BAIK KEJAYAAN SEMUA INISIATIF YANG TELAH
DIPERKENALKAN DI WILAYAH PERSEKUTUAN YANG BERTERAS KEPADA
PRINSIP UNTUK MENJAGA KEBAJIKAN, MERINGANKAN KOS SARA HIDUP
DAN MENAIKKAN TARAF HIDUP RAKYAT BETA DI WILAYAH PERSEKUTUAN.

PROGRAM PEMBANGUNAN USAHAWAN ANAK MUDA KOTA WILAYAH
PERSEKUTUAN, MISAL NYA, TELAH BERUPAYA MEMBERI IMPAK DALAM
MENINGKATKAN PENYERTAAN BELIA UNTUK MENYERTAI BIDANG
KEUSAHAWANAN PASCA PANDEMIK COVID-19.

SELAIN ITU, BANTUAN KEPADA GOLONGAN MISKIN DI 178 KAWASAN
PERUMAHAN RENDAH DAN SEDERHANA RENDAH DI KUALA LUMPUR TELAH
DAPAT MEMBANTU DALAM MERINGAN KAN KOS SARA HIDUP YANG
DITANGGUNG GOLONGAN MISKIN BANDAR.

HADIRIN DAN HADIRAT YANG DIRAHMATI ALLAH SEKALIAN.

TATKALA NEGARA MASIH LAGI DALAM USAHA MEMERANGI PANDEMIK
COVID-19, RAKYAT BETA TELAH DIUJI PULA DENGAN BENCANA BANJIR
YANG MELANDA NEGARA.

PERISTIWA INI TELAH MENDATANGKAN PELBAGAI KESULITAN KEPADA
RAKYAT BETA SAMA ADA YANG BERADA DI PEDALAMAN, MAHUPUN DI
KOTA RAYA. SELAIN ITU, IANYA TURUT MEMBAWA KESAN KEPADA SEKTOR
EKONOMI YANG BARU BERANSUR PULIH.

HAKIKATNYA, BENCANA ALAM AKAN TERUS BERLAKU EKORAN DARIPADA
PERUBAHAN IKLIM DAN FENOMENA CUACA EKSTREM.

JUSTERU, KERAJAAN BETA SEWAJARNYA MERANGKA SATU SOLUSI JANGKA
PANJANG DAN JUGA MEMPERKASA MEKANISME PENGURUSAN BENCANA.
BANDARAYA KUALA LUMPUR DAN LEMBAH KLANG YANG MERUPAKAN PUSAT
KEPADA EKONOMI DAN KEWANGAN NEGARA PERLU MEMPUNYAI PELAN
KONTIJENSI TERANCANG DALAM MENGHADAPI BANJIR.

NAMUN, DI SEBALIK MUSIBAH BANJIR YANG BERLAKU BARU-BARU INI,
BETA JUGA AMAT TERHARU DENGAN SEMANGAT SETIA KAWAN DAN
BANTU-MEMBANTU YANG TELAH DIPAMERKAN OLEH RAKYAT BETA.

BAGAIKAN PEPATAH MELAYU LAMA: “BERAT SAMA DIPIKUL, RINGAN SAMA
DIJINJING” PELBAGAI PIHAK DAN ORANG PERSEORANGAN TELAH TAMPIL
MENGHULUR BANTUAN.



SESUNGGUHNYA, SIKAP MURNI SEPERTI INILAH YANG MENJADI KAYU
PENGUKUR AKAN RASA SALING SAYANG MENYAYANGI, SERTA

PERPADUAN ERAT OLEH SELURUH RAKYAT BETA YANG MERENTASI DARJAT
MAHUPUN BANGSA, AGAMA DAN FAHAMAN POLITIK.

HADIRIN DAN HADIRAT YANG BETA HORMATI SEKALIAN.

BETA JUGA AMAT MENGHARGAI KOMITMEN KERAJAAN BETA UNTUK
MENJADIKAN WILAYAH PERSEKUTUAN SEBAGAI WILAYAH YANG SEJAHTERA
DAN MAMPAN UNTUK DIDIAMI OLEH SEMUA GOLONGAN, MENERUSI
AGENDA PENYEDIAAN PERUMAHAN MAMPU MILIK.

BETA MENYAMBUT BAIK INISIATIF “RESIDENSI PRIHATIN KELUARGA
MALAYSIA” DAN “RESIDENSI WILAYAH KELUARGA MALAYSIA” YANG BAKAL
MEMBANTU WARGA WILAYAH PERSEKUTUAN DARI GOLONGAN B40 DAN
M40 UNTUK MAMPU MEMILIKI RUMAH SENDIRI YANG SELESA DAN
BERKUALITI.

USAHA MEMBANGUNKAN INFRASTRUKTUR YANG BERKUALITI DAN
MENYELURUH, SERTA PEMBANGUNAN SEMULA KAWASAN USANG DAN
KETINGGALAN, BAKAL MERENCANAKAN WILAYAH PERSEKUTUAN YANG
LEBIH SEGAR, CERIA DAN BERDAYA HUNI.

DALAM HAL INI, BETA TURUT BERHARAP AGAR PEMBANGUNAN WILAYAH
PERSEKUTUAN SEBAGAI BANDAR PINTAR BERTARAF DUNIA MENJELANG
2030 DAN PELAKSANAAN BANDAR RENDAH KARBON AKAN DAPAT
DIREALISASI KAN.

BEGITU JUGA HARAPAN BETA DENGAN CADANGAN PEMBINAAN JAMBATAN
YANG MENGHUBUNGKAN PULAU LABUAN DENGAN TANAH BESAR SABAH;
YANG PADA HEMAT BETA, BOLEH MENJADI PEMANGKIN PESAT
PEMBANGUNAN EKONOMI DI KEDUA-DUA SEMPADAN WILAYAH TERSEBUT.

HADIRIN DAN HADIRAT YANG BETA KASIHI SEKALIAN.

NEGARA MASIH LAGI BELUM BEBAS DARI PANDEMIK COVID-19. JUSTERU,
MARILAH KITA BERSAMA-SAMA MEMATUHI PANDUAN DAN PERATURAN
DALAM USAHA UNTUK MEMERANGI COVID-19 YANG TELAH DIGARISKAN
OLEH KERAJAAN BETA.



BETA JUGA MENYERU KEPADA SEKALIAN RAKYAT BETA UNTUK TAMPIL
MENDAPATKAN VAKSINASI, TERMASUKLAH VAKSINASI DOS PENGGALAK.

BERSEMPENA DENGAN SAMBUTAN HARI WILAYAH PERSEKUTUAN BAGI
TAHUN 2022 INI, MARILAH KITA BERSAMA-SAMA MENGULANGI ILTIZAM
UNTUK TERUS MENGERATKAN PERPADUAN DAN MENGHINDARI
PERPECAHAN.

SESUNGGUHNYA, ASAS KEKUATAN SEBUAH NEGARA ADALAH IKATAN
PERPADUAN SERTA SEMANGAT SEIYA DAN SEKATA DALAM MENJUNJUNG
TINGGI PRINSIP RUKUN NEGARA DEMI MEMASTIKAN KEDAULATAN TANAH
TUMPAHNYA DARAH INI TERUS TERPELIHARA.

MENGAKHIRI TITAH, BETA DAN RAJA PERMAISURI AGONG BERDOA
SEMOGA MALAYSIA SERTA SELURUH RAKYAT BETA AKAN TERUS
DIBERKATI, DILINDUNGI DAN DIANUGERAHKAN OLEH ALLAH SUBHANAHU
WATA'ALA DENGAN TAUFIK DAN HIDAYAH, SERTA KEHIDUPAN YANG AMAN
SENTOSA DAN TEGAP BERSATU DI BAWAH LINDUNGANNYA.

SEKIAN.

